
Memoria de actividades realizadas no ano 2023 

 

23 de febreiro Día de Rosalía de Castro 
 

A Asociación de Escritoras e Escritores en Lingua 

Galega (AELG) conmemorou o Día de Rosalía de Castro 

con un acto central no Panteón de Galegos Ilustres  o 

sábado día 25 de febreiro de 2023  ás 12:00 h. O acto 

abriuse coa benvida  realizada por Cesario Sánchez 

Iglesias, presidente da AELG. A seguir  a filósofa, 

escritora e política Carme Adán foi a autora do manifesto 

que puxo de relevo a vixencia do pensamento rosaliano 

nos desafíos da sociedade actual. Distintas persoas do 

mundo da cultura recitaron textos de Cantares Gallegos 

e Follas Novas e, para finalizar este solemne acto, a 

Coral  Solfa interpretou varias cancións.  

 

10 de marzo de 2023. Gravación no Auditorio de Galiza do disco “Cantos de Agora 

e Sempre” con doce cancións unhas de autoría culta e outras pezas populares  

escollidas do amplo repertorio da Coral Solfa. Esta gravación foi editada nun Cd e sete 

vídeos que están colgados nas redes sociais: na propia web de Solfa, Facebook ... 

 

Eis as pezas gravadas: 

 
Carballos de Carballido 

Poema de Eduardo Pondal Abente 

Música de Alberte López Porta 

Arranxos de Francisco Tobar Cereijo 

 

Na morte de Castelao 
Poema de Ramón Cabanillas 
Música de Francisco Tobar Cereijo 
 

O maio 
 Poema de M. Curros Henríquez 
 Música de L.E.Batallán 

 

O meu barco 
Letra de Manuel María 

Música de Suso Vaamonde 

Arranxos de Francisco Tobar Cereijo 

 

Costureiriña bonita 
Letra e música popular 

 

Eu de Marín ausenteime 
 Tradicional  

 Arranxos de Francisco Tobar Cereijo 

 

Saudade 

ASOCIACIÓN CULTURAL E MUSICAL 

olfa 

 

 

 

http://asociacionsolfa.gal/archives/9874
http://asociacionsolfa.gal/archives/9874

Letra e música de R. Pérez Rei 

 

Fisterra 
 Letra e música popular 

 Arranxos de Francisco Tobar Cereijo 

 

Xota de Lira 
Popular 

 Arranxos de Francisco Tobar  

 

Gotinha de água 

 Popular Alentejana 

 Arranxos Francisco Tobar Cereijo 

 

Ó rama, ó que linda rama 
 Popular portuguesa 

 Harmonización Adelino Martins 

 

Himno Galego  
Poema de Eduardo Pondal e música de Pascual Veiga 

Ciclo de palestras sobre a importancia da música na cultura galega ao longo da 

historia.  

 
 “A nosa Historia”: Música na Galiza desde o século XII até o XIX 

 

 

 

“A nosa Historia” Baixo este título, ao longo do ano 2023,  

aproximámonos á historia do noso País. Dividimos este ciclo en 

dúas partes diferenciadas: A nosa música e Os autores. 

 

 

1ª parte.  A música galega no tempo.  

Miguel López Fariña, profesor de Historia da Música do Conservatorio Profesional de 

Santiago, disertou en tres xornadas sobre a importancia da música na historia de Galiza 

desde o século XII ate o XIX. 

Día 12 de abril:  Trobadores e Xograres: A lírica na Galicia Medieval. 

Desde o último cuarto do século XII até a segunda metade do s. XIV prodúcese na 

Galiza un movemento cultural de primeira orde: a lírica trobadoresca. A influencia da 

lírica provenzal precipita a formación dunha lírica en lingua galego-portuguesa. As 

cantigas non eran só textos poéticos, como tamén interpretados con música. Trobadores 

e xograres son os protagonistas dunha das épocas máis fecundas da música galega, eles 

son os artífices dun legado poético-musical único na nosa historia. 

Día 19 de abril: As Capelas Musicais nas catedrais galegas. 

As Capelas musicais eran as institucións máis importantes e daban emprego a moitos 

dos compositores e músicos máis destacados. Estaban formadas polo conxunto de 

cantores e instrumentistas que traballaban ao servizo dunha determinada catedral, 

mosteiro, igrexa ou corte, polo tanto desenvolvéronse tanto en ambiente relixioso como 

profano. 

Deste xeito as capelas de música convertéronse non só en estruturas de interpretación 

musical, senón tamén en centros de composición, de copia e difusión de música, e, con 

certeza, en verdadeiras escolas de aprendizaxe musical. 

Día 26 de abril:  A “melodía galega” no século XIX. 

O movemento cultural do s. XIX coñecido como Rexurdimento marcou un cambio de 

rumbo ao desenvolver unha literatura na lingua propia. A elevada calidade artística dos 

poetas estimulou os músicos a converteren en cantigas moitos dos textos. Así, Marcial 

do Adaíl, Xoán Montes, Pascual Veiga, Varela Silvari, Enrique Lens, José Castro 

“Chané” son algúns dos compositores que ao longo do século XIX e principios do XX 

cultivan o xénero da “melodía galega”, canto para voz e piano, música sobre textos 

poéticos en lingua galega. De novo, música e poesía camiñan xuntas no renacer dun 

novo esplendor e axudando a configurar unha nova identidade nacional. 

 

https://asociacionsolfa.gal/archives/9887

Música tradicional.  

Nesta xornada analizouse a importancia da música tradicional nas nosas vidas. Trátase 

de facer unha aproximación á nosa música popular a través  dun percorrido desde as 

súas orixes e evolución até o momento actual coa creación de centos de grupos de 

musical tradicional espallados por cada aldea, vila e cidade da Galiza ao longo dos anos. 

2ª Parte. Autores 

Nesta segunda parte, terán moita importancia os autores presentes nas pezas que fan 

parte do repertorio da nosa agrupación coral. Así, pretendemos coñecer mellor a vida, 

obra e características da obra deses autores/as pola súa importante contribución á 

consolidación dunha cultura galega propia e a que Galiza exista como pobo 

diferenciado. Rosalía, Curros,  Pondal, Castelao e Cabanillas serán os escritores sobre 

os que xiraron estas conferencia e xornadas.  

 

Maio. Concertos de corais de Compostela.  

Por iniciativa do coro Crecente de Conxo, celebráronse diversos concertos de corais de 

Compostela nos barrios do Castiñeiriño, Conxo, Vite e As Fontiñas. Solfa, foi a 

encarregada de organizar o concerto do día 16 de maio no centro sociocultural do noso 

barrio, no cal participaron a Coral Polifónica da Salle, coral Amigos de Compostela e a 

Coral de Solfa. 

 

O obxectivo foi levar o canto coral aos barrios de Compostela dentro da programación 

das festas da Ascensión; gozar da música que as distintas corais ofreceron foi o eixe 

vertebrador desta iniciativa. 

Concerto na Praza das Praterias. 17 de xuño de 2023. 

 

 

Intercambio de corais. 

Coa subvención da Deputación da Coruña dentro do programa de Subvencións 

ALICERCE Categoría non profesional (RC-NP) 2023 Programa de música, danza e 

teatro para grupos non profesionais, organizamos un intercambio coas corais Aires de 

Bergantiños, Coral Crecente de Conxo e Coral Solfa. Celebrouse o día 17 de xuño na 

Praza das Praterias en Compostela. Neste marco incomparábel que nos vencella coa 

nosa historia sentimos Orgullo de País tanto pola riqueza cultural e musical enorme 

como polo empeño colectivo de continuar a desenvolver e transmitir ese legado. Desde 

Bergantiños até Compostela, a música tradicional trasladounos ao pasado, móstranos o 

presente para construírmos o futuro. 
 

“Hoxe, somos nós o elo transmisor dese legado. Temos o deber de agrandalo, creando 

desde o noso para contribuír, así, ao enriquecemento da nosa cultura. Ninguén o vai 

facer por nós. Mil primaveras máis para o noso canto” Así remata a presentación 

realizada pola presidenta de Solfa, Lucía Carreira, na Praza das Praterias, ante máis de 

900 persoas. 

 

19 de xuño de 2023. Remate do ano lectivo. Debido á choiva houbo que abandonar a 

idea inicial de celebración  no “Parque Begoña Caamaño” e a clausura do ano lectivo 

trasladouse ao propio centro sociocultural que nos acolleu todo o ano. Alí celebramos o  

concerto dos tres grupos das pandeireteiras e a coral de Solfa. Así  rematou o ano cunha 

boa e merecida festa de despedida até o próximo curso. 

 

O 8 de xullo de 2023 “ X Convivio da Cultura Galega” 

 
 
Galiza Cultura, en colaboración coa Fundación Manuel María, organizou o X Convivio da 

cultura galega en Outeiro de Rei. Xornada de análise e debate e tamén de festa. 

 

Xornada de encontro e festa na carballeira de Santa Isabel, en Outeiro de Rei, ao pé do río 

Miño. 

https://asociacionsolfa.gal/archives/9929
https://asociacionsolfa.gal/wp-content/uploads/2023/06/imaxe-2.png
https://asociacionsolfa.gal/archives/10026
https://asociacionsolfa.gal/wp-content/uploads/2023/06/xo_convivio23_2.2jpg-1.jpg

A programación deu comezo ás 11.15 Acollida na horta da Casa-Museo Manuel María coa 

actuación da coral Solfa 

 

11.45 Saída a pé para a carballeira de Santa Isabel con parada no cemiterio de Outeiro de Rei 

para realizarmos unha evocación de Manuel María e Saleta e unha ofrenda floral na súa campa. 

 

12.30 Na carballeira de Santa Isabel, actuación da Banda de Música Sons e Soños de Rábade, 

Begonte, Outeiro e Friol, dirixida por Armando Morales,  acompañada pola voz da fadista 

galega Iria Estévez e o guitarrista portugués Artur Caldeira. 

 

13.45 Xantar de convivio  

 

16.30 Foliada conducida por  Xurxo Souto na carballeira coas actuacións de Birloque Gaiteiros, 

Vento Mareiro, Zurrumalla, Xurxo Souto&Richi Casás, Os Parabéns, Balura, Tribo, e 

Tradivivas Agra. 

 

Encontro do asociacionismo cultural de base. As directivas das entidades pertencentes a Galiza 

Cultura reuníronse ás 12.15 no auditorio da Casa-Museo Manuel María para articular a súa 

actuación en común. 

 

 

XXXVIII Aniversario do Coro Aires de Bergantiños 

 

Dentro do programa de actividades de novembro con música, 

o sábado 18 de novembro de 2023 ás 20:30 horas no Pazo 

da Cultura de Carballo o Coro de Solfa acompañou o Coro 

Aires de Bergantiños na celebración do seu XXXVIII 

aniversario. 

Este concerto foi subvencionado pola Deputación da Coruña 

dentro do programa de subvencións Alicerce 2023. 

 

 

 
Roteiro “A pegada de Murguía en Compostela” 

 

O xoves, día 23 de novembro de 2023, ás 17:00h, VÍA 

GALEGA, en colaboración coa Agrupación Cultural o Galo 

e coa Asociación Cultural e Musical Solfa, organizou un 

roteiro sobre a pegada de Murguía en Compostela. A visita foi 

guiada polo escritor e profesor Henrique Rabuñal.  

 
 

 

 

 

https://asociacionsolfa.gal/archives/10109
https://asociacionsolfa.gal/archives/10116

Visita ao Panteón Real 

 

O sábado, 25 de novembro de 2023, ás 11:45, VÍA 

GALEGA, en colaboración coa Agrupación Cultural O Galo 

e coa Asociación Cultural e Musical Solfa, organizouse unha 

“Visita guiada ao Panteón Real”, situado na catedral de 

Santiago de Compostela, símbolo da importancia histórica e 

do poder e vontade do Reino de Galiza. Nel están soterrados 

reis e personalidades do Reino de Galiza. A visita foi guiada 

por Ramón Yzquierdo Peiró, Director Técnico do Museo da 

Catedral de Santiago. 

 

 

 

 

2º.- da parte do ciclo de conferencias.  A Nosa Historia: A Música Galega no Tempo 

 

 

Desde os albores do cultivo escrito do galego até os nosos 

días existiu un estreito vínculo entre poesía e música. 

Realizamos un paseo ao longo da historia observando este 

vínculo na cultura galega. 

A Asociación cultural e musical Solfa, para este percorrido, 

contou con Gabi Reboredo, músico e profesor de música 

tradicional que a 18 de decembro, ás 19:00h. no Centro 

sociocultural das Fontiñas disertou sobre a Evolución da 

Música Tradicional Galega. Fixo unha reflexión sobre a 

tradición musical galega, os seus procesos de transformación 

e o legado que queremos deixar ás xeracións vindeiras. 

 

 

A quen canta Solfa? A literatura galega no repertorio de Solfa 

A día 19 de decembro, foi Pilar Reino, profesora xubilada de Lingua e Literatura Galega 

e Portugués no IES Xelmírez I (Compostela), a que baixo o título: “A quen canta 

Solfa? A literatura galega no repertorio de Solfa”  levounos a descubrir e coñecer algo 

máis da nosa historia. O contido da palestra está colgada na páxina Web de Solfa. 

A sesión finaliza coa proxección dos vídeos realizados pola Coral de Solfa e tamén 

pendurados na páxina web de Solfa. 

 

 

 

https://asociacionsolfa.gal/archives/10113
https://asociacionsolfa.gal/archives/10195
https://asociacionsolfa.gal/wp-content/uploads/2023/12/Palestra_Musica_e_Lit_galega.pdf

Cantar a nación. Aniversario da estrea do himno galego 

 

 

A coral da asociación cultural e musical Solfa participou no 

acto que Vía Galega e Galiza Cultura organizaron por toda 

Galiza para conmemorar que o día 20 de decembro de 1907 

se interpretaba por primeira vez, solemnemente, o himno 

nacional galego no Gran Teatro da Habana. Este fito 

histórico tan relevante non podía pasar desapercibido para 

Vía Galega e Galiza Cultura pola importancia que  ten o 

himno, como símbolo nacional, para fortalecer a nosa 

autoestima e para cohesionarnos colectivamente. 

Hai que resaltar que o Teatro Principal de Compostela 

quedou pequeno pois foron moitas as persoas que quixeron 

asistir ao acto de conmemoración desta efeméride e reclamar 

a restauración do texto do himno conforme ao texto orixinal, 

composto por Eduardo Pondal.  

Rematamos as tres corais que participamos no acto, o coro Crecente, Cantigas e 

Agarimos e Coral de Solfa, interpretando o himno restaurado e co tempo musical con 

que o concibiu o seu autor.  

 

 

 
 

 

 

 

https://asociacionsolfa.gal/archives/10208

